José Ángel Agirrebengoa Imaz jaunak galdera egin du Balio erantsiaren gaineko zergarengatik eta tabakogaien gaineko zerga bereziarengatik Berako udalean urtero izaten den diru-bilketari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko martxoaren 4ko 18. Nafarroako Parlamentuko Aldizkari Ofizialean.

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako foru parlamentari osé Ángel Agirrebengoa Imaz jaunak galdera egin du balio erantsiaren gaineko zergarengatik eta tabakogaien gaineko zerga bereziarengatik Berako udalean urtero izaten den diru-bilketari buruz (PES-0031). Hona Ekonomia eta Ogasuneko kontseilariaren 

ERANTZUNA:

Zergadunen BEZaren aitorpenek ez dute jasotzen negozioek edo jarduerek sortutako BEZaren desagregazioa; hortaz, ezin da daturik jaso, eskatzen den fidagarritasun-mailarekin eman ahal izateko datuak eskualdez eskualde.

Tabakogaien gaineko zerga bereziari dagokionez, enpresa tabako-banatzaileak –Compañía de Distribución Integral Logista, S.A.– Berako estankoei egindako salmentei buruz emandako informazioaren arabera, ondokoa izan da Berako herrian zerga hori dela-eta azken bost urteotan izandako diru-bilketa:

	URTEA
	Zerga berezien kuota

	2006
	2.613.143,00 euro

	2007
	3.232.572,63 euro

	2008
	3.295.051,30 euro

	2009
	3.359.110,51 euro

	2010
	3.210.146,14 euro

Bigarren lehendakariorde eta Ekonomia eta Ogasuneko kontseilaria: Álvaro Miranda Simavilla

